
				এই পাতাটির মুদ্রণ সংশোধন করা প্রয়োজন। 
$ፃ :: जौंधन !
কেন্দ্রস্থলে একটি করিয়া ঘনীভূত বিন্দু আছে। এই কোষগুলি এত ক্ষুদ্র যে তাহার ধারণ করা অসম্ভব ।
এই কোষগুলিই আমাদের শরীরের কৰ্ম্মকর্তী, আমাদের প্রাণরাজ্যের প্রজা। ইহারাই আমাদের অস্থি নিৰ্ম্মাণ করিতেছে, শরীরের আবর্জন বাহির করিয়া দিতেছে, মাংসপেশীরূপে পরিণত হইতেছে। স্নায়ুকোষগুলি শরীরের রাজস্থানীয়। তাহারাই শরীরের রাজ্যরক্ষা আইনজারি প্রভৃতি বড় বড় কাজে নিযুক্ত ।
ইহাদের মধ্যে কার্য্যের ভাগ আছে। পা কৰন্ত্রের পাচক রস নিঃসারণ হইতে অস্থি নিৰ্ম্মাণ পৰ্য্যস্ত সমস্ত কাজ স্বতন্ত্র স্বতন্ত্র দলের উপর বিলি করিয়া দেওয়া হইয়াছে । একদল অন্যদলের কার্য্যে তিলমাত্র হস্তক্ষেপ করে না। তাহদের অধিকাংশ কাৰ্য্যই প্রায় স্বাধীনভাবে নিৰ্ব্বাহিত হয়। যদিও তাহারা মস্তিষ্ক ও স্নায়ুকে কর্তৃপক্ষীয় বলিয়া স্বীকার করে।
আমাদের শরীরের কাজ যে কত অসংখ্য এবং কোষের দল সেই সমস্ত কাজ কত শৃঙ্খলাপূর্বক নিৰ্ব্বাহ করিতেছে তাহ আলোচনা করিয়া দেখিলে আশ্চৰ্য্য হইতে হয় । কেহ বা জিহবাতলে লাল যোগাইতেছে, কেহ বা বাষ্প স্বজন করিয়া চক্ষুতারকাকে সরস করিয়া রাখিতেছে, কেহ বা পাকস্থলীতে রস নিৰ্ম্মাণ করিতেছে-আরো কতক সহস্র কাজ আছে। যকৃৎ যে সকল জীব-কোষে নিৰ্ম্মিত তাহারা কেবল যকৃতেরই সহস্র কাজ করিয়া থাকে, আর কিছুই করে না, প্রত্যেক প্রত্যঙ্গ বৰ্ত্তী কোষের এইরূপ কাৰ্য্যনিয়ম । মস্তিষ্ক যে সকল কোষে নিৰ্ম্মিত তাহার শরীরের সৰ্ব্বোচ্চ মওপে বসিয়া অবিশ্রাম কাৰ্য্যে লিযুক্ত ।

